
Vurdering av alternativ for vidare drift 
av Kvito AS, samandrag og forslag til 
vedtak 
 

Bakgrunn 
Styret i Kvito AS og Kvito Utvikling og Arbeid AS har vurdert ulike alternativ for framtidig 
drift. Vurderingane tek utgangspunkt i økonomisk bereevne, krav frå NAV og kommunane 
sitt ansvar for tenestetilbodet. 

Målsetjing er å gje eigarkommunane eit godt grunnlag for å ta nødvendige avgjerder i 
generalforsamling i verksemda i juni 2026. 

Hovudutfordringar: 
• Dagens drift er ikkje økonomisk berekraftig, med forventa underskot for 2025 og 

utfordringar for 2026.  Her er det viktig å taka ansvar som styre, og iverksette tiltak 
for å redusere meirforbruk til balanse, 

• Reduksjon i plassar frå kommunane og strengare krav frå NAV påverkar inntektene. 
• Overkapasitet i bemanning grunna organisering og brukarbehov. 
• Transport og geografisk spreiing gjer drifta mindre effektiv.  

Overordna vurderingar 
• Kommunane har ansvar for å sikre nødvendige og forsvarlege tenester til 

innbyggjarane, herunder tenestene Kvito leverer. 
• Kvito leverer tenester på oppdrag frå kommunane og er avhengig av føreseieleg  

finansiering på eit nivå som sikrar drift og nødvendig vedlikehald. 
• Styret tilrår ei ordning med finansiering frå kommunane etter fordelingsnøklar som 

sikrar et det ikkje er kryssfinansiering verken mellom tenester eller kommunar. 
 

Målsetjingar for tiltak og endringar 
Målsetjing med å foreta endringar er å sikre: 

• At innbyggjarane med behov i eigarkommunane som Kvito kan adressera, får eit 
best mogeleg tilbod både med omsyn til arbeid og sosialt samvære 

• At arbeidstakarane hjå Kvito har oppgåver i samsvar med funksjonsevne og 
samtidig opplever meistring 

• At Kvito kan tilby oppgåver for eit spekter av funksjonsevner slik at ein ikkje blir 
plasser i ein av to båsar: dagsenter eller VTA 



• At Kvito kan halde fram med det samfunnsmessig viktige arbeidet med å hjelpe folk 
ut i arbeid 

• At tilsette ved Kvito får eit godt fagleg miljø og gode arbeidstilhøve, og at Kvito slik 
blir ein attraktiv arbeidsplass for kvalifiserte ressursar  

• At Kvito får ein økonomi som er berekraftig på sikt 
• At løysinga som blir valt står seg i eit lengre perspektiv  

Eigarmøte i Kvito skisserte fem ulike alternativ som dei bad utgreidd: 

Alternativ 0 – Vidareføring av dagens drift 
• Ikkje berekraftig økonomisk. 
• Vil krevje auka tilskot frå kommunane. 
• Styret rår frå dette alternativet. 

Alternativ 1 – Samlokalisering 
• Gjev faglege og sosiale gevinstar og meir effektiv drift. 
• Krev investeringar (nybygg eller rehabilitering). 
• Kan redusere lønskostnader betydeleg. 
• Transport må løysast i samarbeid med kommunane. 
• Står fram som det økonomisk mest gunstig på sikt, men kapitalkrevjande. 

Alternativ 2 – Delvis omstrukturering (Åmot/Vinje/Kviteseid) 
• Rehabilitering i Åmot og leige av lokale i Kviteseid. 
• Meir effektiv drift enn i dag, men framleis noko overbemanning. 
• Krev transportløysingar og ekstra ressursar. 

Alternativ 3 – Deling av selskapet 
• Vil truleg gje auka administrasjonskostnader, samla sett. 
• Må forventast å svekkje tilbodet i enkelte kommunar. 
• Styret rår frå dette alternativet. 

 

Alternativ 4 – Samanslåing med andre aktørar 
• Usikker om andre aktørar er interesserte. 
• Løyser ikkje grunnleggande utfordringar. 
• Styret rår frå dette alternativet. 

 

Tilråding 
Dagleg leiar og styreleiar i Kvito har presentert utfordringane for formannskapa i Tokke, 
Vinje og Kviteseid. Nissedal har ikkje hatt høve til å møte oss. 

 Dette har gitt Kvito moglegheit til å presentere utfordringar og alternativ meir inngåande, 
og til å få innspel til  avsluttande vurderingar i styret.  



I styremøte i Kvito AS den 27. mars i år vart saka om tilråding til eigarane handsama.  Styret 
var dela i syn på saka. Fleirtalet fatta følgjande vedtak: 

Aktivitetane i Kvito AS og Kvito Utvikling og Arbeid AS samlast på éin lokasjon. Det vil gi best 
fagleg og sosialt utbytte for arbeidstakarane og dei tilsette, og  vere den beste løysing for 
driftseffektivitet. 
Eit vesentleg argument for samling er moglegheit for å gje et best mogleg og differensiert 
tilbod til arbeidstakar slik at også arbeidstakar med behov utover 1:5 enklare kan takast betre 
hand om. 

Styret ønsker beslutning i generalforsamling om å utrede alternativ for samlokalisering, av 
transporthensyn enten i Høydalsmo eller Åmot. Resultat av ei slik utgreiing vil så leggjast fram 
for ei ekstraordinær generalforsamling. 

Mindretalet hadde følgjande forslag til vedtak: 

Dagens eigedomar i Kviteseid og Åmot rustast opp til å tilfredsstilla dagens krav, slik at både 
arbeidsmiljø blir bra og at planlagde arbeidsaktivitetar kan gjennomførast på ein sikker måte. 
Aktivitetar for arbeidstakarar oppretthaldast både stader. 

 


